
FS -  behandling:
Økonomisjef Odd Harald Dommersnes orienterte om rekneskapen per september.

· Viste til at det har dukka opp ein del prosjekt som ikkje er sluttførte, som vil kosta ein del 
midlar.

· Har gode skatteinntekter, ligg ein del over det som var venta.
· For barnevern ser ein at ein får betre prisar på kjøp av tenester saman med Alver kommune.

Varaordførar Inger-Lise Brekke (H) spurte om overskriding løn ved Kystbarnehagen. 
Kommunedirektør Bjørnar Fjellhaug svara at ein skal ta ein gjennomgang av bemanninga på 
Kystbarnehagen. Økonomisjef Odd Harald Dommersnes sa bemanninga ved Kystbarnehagen er 
større enn budsjettert.

Økonomisjef Odd Harald Dommersnes viste til finansrapporten frå Bergen Capital Management, som 
viser låne- og rentevilkåra for kommunen. Skal refinansiera eit lån nå, det betyr at ein vil oppfylla 
kravet til fastrenteandel, eit krav som ligg i økonomireglementet. Renterisikoen for kommunen er at 
renteutgiftene aukar med to millionar per auke i prosent lånerente.
Handsaming i formannskapet:
Samrøystes for kommunedirektørens framlegg til vedtak.

FS  vedtak:

Formannskapet tek økonomirapporten for september til vitande.

Saksopplysninger:



Bakgrunn

Kommunedirektøren har ansvaret for å rapportere om den økonomiske situasjonen til politisk nivå. 
Ved utgangen av kvart tertial skal kommunedirektøren legga fram rapport til kommunestyret, det 
vert rapportert til formannskapet på månadsnivå. Rapporteringa skal ha fokus på å avdekka 
eventuelle avvik i høve vedtatt årsbudsjett, tiltak for å oppnå balanse, prognose for året, utviklinga 
innanfor tenesteområda, oppnådde resultat/målsettingar og status på eventuelle politiske vedtak. 

Dersom det er endringar i budsjettet, skal dette også leggast fram til handsaming i tertialrapport. 
3.tertialrapport i år vert lagt fram i desember og er ein foreinkla rapport som inneheld eventuelle 
budsjettjusteringar. Fullstendig rapport for året som inkluderer 3.tertial vert lagt fram med 
årsmelding. Tertialrapportane skal handsamast i kommunestyret.

Rekneskapen hittil i år har etter 9 md. eit mindreforbruk på 4,8 millionar i høve til budsjett, som må 
seiast å vera bra. Det blir jobba godt i alle einingar i høve til å halde kostnadene nede, samstundes 
som ein opplever auka inntekter. På inntektsida så må ein særleg trekka fram at vi har hatt god 
skatteinngang hittil i 2021.

Kommunedirektøren er ikkje kjent med at denne positive utviklinga vil stoppa opp i siste tertial. Når 
det gjeld rammetilskotet så har vi og positive tal som i hovudsak skuldast ekstra løyvingar knyta til 
Covid 19. Ein ser at ekstraløyvingar gjennom rammetilskotet ligg på om lag same nivå som våre 
ekstra kostnader.

Det er viktig at ein trekkjer fram at det kan vere risikoar som kan påverka sluttresultatet, det er ikkje 
avdekka nye risikoar utover dei som ein hadde i rapporten for 2 tertial.

Rekneskap mot budsjett pr. september dei ulike eininga.



Rekneskap mot budsjett for investeringar pr. september md.

Kommunedirektøren gjer merksam på at særs god likviditet gjer at kommune ikkje har tatt opp nye 
lån sjølv om det er lagt opp til nye låneopptak i budsjettet for 2021.



Konklusjon

Kommunedirektøren er ikkje kjent med kostnader som påverkar rekneskapen slik at det vil bli eit 
negativt avvik mellom budsjett og rekneskap i 2021. Det som er viktig er at sjølv med eit 
mindreforbruk hittil i 2021 er at alle einingar held fram med den gode kostnadskontrollen som dei 
har hatt hittil i 2021. Målet må vera at ein leverer eit resultat som gjer at ein på same vis som i 2020 
kan setja av midlar til disposisjonsfondet.


